
МАКТАБГАЧА ТАЪЛИМДА РИВОЖЛАНИШ МАРКАЗЛАРИНИ ТАШКИЛ 

ЭТИШ МУАММОЛАРИГА ДОИР 

Ўринова Феруза Ўлжаевна 

Фарғона давлат университети 

 

Аннотация: Ушбу мақолада мактабгача таълим муассасаларида ривожланиш 

марказларини замонавий ёндошув асосида ташкил этиш масалалалари ёритилган. 

 

Калит сўзлар: замонавий ёндошув, марказ, ривожланиш, STEAMтанқидий 

фикрлаш, мустақил фикрлаш, фаол мулоқот, якка тартиб. 

 

ДОКЛАД О ПРОБЛЕМАХ ОРГАНИЗАЦИОННЫХ ПРОФИЛАКТИЧЕСКИХ 

ЦЕНТРОВ 

Уринова Феруза Улжаевна 

Ферганский государственный университет 

 

Аннотация: Эта статья поможет вам узнать, как создать современные центры 

развития в дошкольных учреждениях. 

Ключевая слова: современное общение, центр, развитие, STEAM, критическое 

мышление, прямое мышление, активная встреча, единый заказ. 

 

REPORT ON PROBLEMS IN THE PRE- SCHOOLS  

OF ORGANIZATIONAL 

PREVENTIVE CENTERS 

O’rinova Feruza O’ljayevna 

Ferghana State University 

 

Abstract: This article shall be development  report on problems how to create modern 

communication  centers in pre-school educations. 

Key words: modern communication, center, development, STEAM, critical thinking, direct 

thinking, active meeting, single order. 

 

«Илк ва мактабгача ёшдаги болаларнинг ривожланишига қўйиладиган давлат 

талаблари»  ва «Илк  қадам» ўқув дастурининг ишлаб чиқилиши узлуксиз таълим 

тизимида мактабгача таълимни самарали амалга ошириш учун кенг имкониятлар 

яратди. Ўқув дастурда мактабгача таълим муассасасида ривожлантирувчи муҳитни 

ташкил этишда болаларнинг ўзига хос белгиларга эга бўлган ёшга доир 

хусусиятлари ва эҳтиёжларини ҳисобга олиш муҳим аҳмият касб этиши қайд 

этилади. Шу билан бирга ривожлантирувчи муҳит мазмунига қуйидагилар 

кўрсатилади: 

- мактабгача таълим муассасасининг кўргазмали-ривожлантирувчи муҳити 

мазмуни маданий-тарихий қадриятлар: миллий ва минтақавий анъаналар; табиат, 

иқлимдан келиб чиқувчи хусусиятларга мос бўлиши лозим; 

-  муҳит мазмуни бирламчи дунёқараш асосларини шакллантириш, боланинг 

муваффақиятли ижтимоий мослашувига ёрдам бериши лозим. Албатта, мактабгача 

таълимни ҳам шаклан, ҳам мазмунан янгилашга қаратилган бу каби инновациялар 

ота-оналардан тортиб барча педагоглар бола тарбияси, унинг таълим олишга 

тайёргарлигига замон талабларидан келиб чиққан ҳолда ёндашувини талаб этади. 

Мактабгача таълим муассасалари гуруҳларида ташкил этиладиган ривожланиш 

(ривожланиш) марказларидаги жараёнлар болаларнинг доимий равишда янги 

билимларни ўзлаштиришга, мустаҳкамлашга ёрдам беради. Болаларни ўз 

билимини мустақил равишда тўлдириб бориш, кечаётган янгиланиш жараёнларига 

муносиб мослашиб боришга ўргатиш ривожланиш марказларининг асосий 

мақсадидир. Дастур 

асосида ташкил этиладиган ривожланиш марказлари болаларда қуйидагиларни 

таркиб  топтиради: 

- ўзгаришларни қабул қилиш ва амалга ошириш; 

- танқидий фикрлаш; 

- танлашни амалга ошириш; 

- муаммоларни эта олиш; 

- ижодий, тафаккур ва ихтирочилик имкониятларини намоён этиш; 

- одамлар, жамият, мамлакат, атроф-олам тўғрисида ғамхўрлик қилиш. 

 

Бугунги дунё кечаги каби эмас, эртанги кун ҳам бугунги каби бўлмайди.       

Инсон фаолияти барча соҳаларида динамик ривожланаётган технологиялар жорий 

этилмоқда. Замонавий болаларнинг 65 фоизи бугунги кунда мавжуд бўлмаган 

касбларни эгаллайди. Келажакдаги мутахассислар технология, илм-фан ва 

муҳандисликнинг турли хил соҳаларидан комплекс таълим ва билимларга муҳтож 

бўлади. 

STEAM фарзандларимизга - ихтирочилар, кашфиётчиларнинг келажак 

авлоди, олим сифатида тадқиқотлар олиб бориш, технологияни шакллантириш, 

муҳандис сифатида лойиҳалаш, рассом сифатида яратувчи, математик сифатида 

аналитик фикр юритишни ўйин орқали юзага келтиради.     Бугунги  кунда STEAM-

таълим  дунёдаги асосий тенденциялардан бири сифатида  ривожланмоқда  ва 

амалиёт ёндашувни қўллашда   бешта соҳани ягона ўқув схемасига интеграциялашга 

асосланган. Бундай  таълимнинг шартлари унинг узлуксизлиги ва болаларнинг  

гуруҳларда ўзаро мулоқот қилиш қобилиятини ривожлантириш бўлиб, бунда  улар 

фикрларни тўплаши ва фикрлар алмашади. Шунинг учун, асосий таълим дастурига 

қуйидагилар  Лего- технологиялар, болалар тадқиқотлари каби   

мантиқий   фикрлашни ривожлантириш модуллари киради. 

STEAM (S-фан, T-технология, E-муҳандислик, A-cанъат,  M - математика) - 

илм-фан, технология, муҳандислик, санъат вa математикани бирлаштирувчи 

замонавий ёндашув. STEAM болаларда қуйидаги муҳим хусусиятлар ва 

кўникмаларни ривожлантиришга  қуйидагича  ёрдам  беради: 

- Муаммоларни кенг қамровли тушуниш; 

- Ижодий фикрлаш; 

- Муҳандислик ёндашув; 

- Танқидий фикрлаш; 

- Илмий методларни тушуниш ва қўллаш; 

- Дизайн асосларини тушуниш. 

 

Бу ёндашув келажакда болаларда ҳаётий муаммоларни ҳал этишда ёрдам 

беради. Кўпгина ривожланган давлатларда, жумладан АҚШ, Япония, Израил, 

Сингапур, Россияда мактабгача таълим муассаларида болаларни ижодий ва 

ихтирочилик қобилиятларини ривожлантириш мақсадида мазкур ёндашув 

методларидан самарали фойдаланиб келинмоқда. 

STEАM ёндашуви туфайли болалар табиатни тушуниб, дунёни мунтазам 

ўрганишади ва шу билан қизиқишларини, муҳандислик фикрлаш услубини, 

танқидий вазиятлардан чиқиш қобилиятини, жамоавий иш қобилиятини 

ривожлантириш ва лидерлик, ўз-ўзини намоён қилиш асосларини ўрганишади, ўз 

навбатида, болалар ривожланишининг тубдан янги даражасини таъминлайди. 

Ўз-ўзига ишончни шакллантириш. Бу ёндашувда болалар ўз қўллари билан 

яратган кўприк ва йўллар, самолётлар ва автомобилларни "ишга тушириб", сув ости 

ва ҳаво тузилмаларини "ривожлантириб", синовдан ўтказиб, ҳар сафар улар 

мақсадга яқинлашиб боришади. Яхши натижа бермаган “маҳсулот”ни қайта-қайта 

синовдан ўтказиб, такомиллаштириб боришади. Натижада барча муаммоларни ўзи 

ҳал қилиш, мақсадга эришиш болалар учун илҳом, ғалаба, адреналин ва қувонч 

олиб келади. Ҳар бир ғалаба,  ўзларининг қобилиятларига кўпроқ ишонч уйғотади. 

Фаол  мулоқот  ва  жамоавий  иш. STEАM дастурлари ҳам фаол мулоқот ва 

гуруҳ иши билан ажралиб туради. Муҳокама босқичида улар фикр билдиришга 

қўрқмасликка ўрганадилар. Кўпинча, стол атрофида ўтирмайди, ўзларининг 

дизайнлари асосидаги “маҳсулот”ларни синовдан ўтказади ва ривожлантиради. 

Улар ҳамма вақт ҳамкорликни таъминлайдиган жамоада тарбиячилар ва уларнинг 

дўстлари билан мулоқот қилиш билан банд бўлишади. 

Техник фанлар  бўйича  қизиқишларни  ривожлантириш. Мактабгача ва 

бошланғич мактаб ёшидаги STEАM таълими вазифаси қизиқишнинг ривожланиши 

учун дастлабки шарт-шароитларни яратишдир. Болалар учун табиат фанлари ва 

техник фанлар бўйича, қилган ишни яхши кўриш, қизиқишни ривожлантириш 

учун асосдир. STEАM – болалар учун жуда қизиқарли ва динамик бўлиб, 

болаларнинг зерикишларига тўсқинлик қилади. Улар вақт ўтаётганини 

сезмайдилар, лекин ҳам чарчамадилар. Ракеталар, автоуловлар, кўприклар, 

осмонўпар биноларни қуриш, электрон ўйинлар, фабрикалар, логистика 

тармоқларини яратиш, денгиз ости кемалари, илм-фан ва технологияга қизиқиши 

ортиб борада. 

Лойиҳалар учун ижодий ва инновацион ёндашувлар. STEАM таълими олтита 

босқичдан иборат: савол (вазифа), муҳокамалар, дизайн, қурилиш, тест ва 

такомиллаштириш. Ушбу босқичлар мунтазам равишда лойиҳа ёндашувининг 

асосидир. Ўз навбатида ҳамкорлик ёки турли имкониятлардан биргаликда 

фойдаланиш ижодкорлик асоси ҳисобланади. Шундай қилиб, бир вақтда болаларда 



НамДУ илмий ахборотномаси - Научный вестник НамГУ 2019 йил 11-сон 

314 
 
 

фан ва технологияларни қўллаш, янги инновацияларни яратиши мумкин. Оқилона 

ташкил этилган соғлом ижтимоий-маънавий муҳит болаларда изланишга, ташаббус 

кўрсатишга ва ижодкорлик қобилиятларини намоён этишга рағбат уйғотади. Бунда 

тарбиячилар бола ривожланиши қандай кечаётганлиги тўғрисида аниқ тасаввурга 

эга бўлишлари, бунинг учун эса уларни доимий равищда назорат қилиб боришлари 

зарур бўлади. 

Тарбиячи ўқув материалини болаларнинг ёш хусусиятларини инобатга олган 

ҳолдa уларга муносиб тарзда етказади. Мактабгача таълим муассасалари педагогик 

жамоасининг ўрни шундан иборатки, улар ҳар бир боланинг қизиқиши, қобилияти 

ва эҳтиёжини инобатга олган ҳолдa мос келадиган мақсадлар қўйишлари, 

болалардаги табиий қизиқишларни қўллаб-қувватлашлари, уларда борлиқни 

биргаликда ўзлаштириш кўникмаларини шакллантиришлари керак. 

Бола ривожланишининг ўзига хослигини инобатгa олишда аввало шуни 

тушуниб етиш керакки, барча болалар ривожланишнинг маълум босқичларини 

босиб ўтадилар, бироқ бунда ҳар бир бола ноёб ва такрорланмасдир. Тарбиячилар  

болаларни айнан бир хил, ўхшаш нарсалар ва фаолият турлари билан 

таъминлашлари учун уларнинг ўзига хос, бошқалардан ажралиб турадиган 

ривожланиш кўрсаткичлари тўғрисида тўлиқ тасаввурга эга бўлишлари лозим. 

Шунингдек, тарбиячилар бир хил ёшдаги турли болаларнинг қобилиятлари ва 

қизиқишларидаги фарқларга эътибор билан муносабатда бўлишлари кераклигини 

мутахассислар алоҳидa таъкидлашади. 

Бунда бола ривожланишининг ўзига хослигига доир, болалар қизиқишларига 

жавоб берувчи фаолият турлари, яъни уларнинг ақлий, ижтимоий ва маънавий 

етуклик даражаси назарда тутилади. Бундай фаолият турлари болаларнинг табиатга 

қизиқишларига, тажрибадан қониқиш ҳосил қилишларига ва ўз ғояларини 

тажрибада синаб кўриш хохиш-истакларига қаратилгандир.  

Ривожланиш марказларидаги таълим жараёнида болаларнинг ўзлари 

тегишли ривожланиш марказини ихтиёрий танлай бошлайдилар. Болаларни 

мустақил гуруҳларда ишлаши, индивидуаллаштиришда тарбиячи шундай фаолият 

турларини ўйлаб топадики, унда барчага бирдек кўрсатма берилса-да, бироқ ҳар 

бир бола ундан келиб чиққан ҳолдa ўзи мустақил равишда муваффақиятга 

эришишига имкон берилади. Индивидуаллаштириш даражасини 

оптималлаштириш мумкин. Эпчиллик ва топқирлик талаб этиладиган  фаолият  

турини танлаган ва болаларни диққат билан кузатган ҳолдa тарбиячи зарурият 

туғилиб қолса топшириқ ва материалларни ўзгартириши ёки мослаштириши 

мумкин. 

“Илк қадам” ўқув дастури асосида мактабгача таълим муассасаларида қуйидаги 

ривожланиш марказлари фаолияти юритилиши назарда тутилади: 

- Қурилиш ва конструкциялаш маркази 

- Сюжет-ролли ўйинлар ва драмалаштириш маркази 

- Тил ва нутқ 

- Илм-фан ва табиат маркази 

- Санъат маркази 

- Мусиқа ва ритмика маркази. 

Ривожланиш марказлари болаларга ўзларининг шахсий кўникмалари ва 

қизиқишларидан келиб чиққан ҳолдa таълим-тарбия жараёнини мустақил 

индивидуаллаштириш имкониятини беради. Масалан, санъат марказида бир бола 

қоғоз қирқади, бошқа бола эса шу қоғоздан қайчи билан ўзи ўйлаган шаклчани 

кесиб олади. Стол устида ўйналадиган ўйинлар марказида бир бола тўртта ёғоч 

кубикдан шакл ясайди, бошқа бирови эса йигирма беш бўлакли картон қоғозли 

тасвирни тузишни маъқул кўради. Тарбиячи жараёнда болаларни кузатади ва 

уларнинг ривожланишига дахлдор фикрларни ёзиб боради. Анча вақтдан сўнг у 

болаларга вазифани мураккаблаштирувчи материалларни таклиф этади ёки 

вазиятга қараб ана шу вазифаларни бажаришда болага тўғридан тўғри ёрдам 

беради. Бундай йўл тутиш туфайли бола яхши суръатда ўсиб-улғайиши мумкин. 

Тарбиячилар ривожланиш марказларида болаларнинг ёрдамчилари ролини 

ўйнайдилар, машғулотлар олиб бориладиган жойда имкониятлар кенглигини 

таъмин этадилар ва ҳар бир бола индивидуал ривожланиши даражасини эгаллай 

олган ҳолдa фаолият турларини режалаштирадилар. Кун тартиби турли машғулот 

турларини ўзида қамраб олиши лозим: кичик гуруҳлардa биргаликда ва тарбиячи 

ҳамкорлигидa якка тартибдa (индивидуал) ёки мустақил (улар томонидан танлаган 

машғулотларга вақт ажратиш керак, чунки болалар онгли танлаб олишни 

ўрганадилар, ўз қизиқиш ва қобилиятларини амалга оширадилар). Болаларнинг ўз 

танловларини амалга  ошириши, муаммоларни ҳал этиши, атрофдаги кишилар 

билан биргаликда ҳарaкат қилиши, индивдуал мақсад қўйиши ва унга эришишни 

билишлари лозим. 

